ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՕԳՈՍՏՈՍԻ 13-Ի N 925-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ

	
1. ՀՀ ֆինանսաների  նախարարություն
	11.03.2026 թ.

	
	01/34-3/6091-2026

	Ձեր 02.03.2026թ. N 01/31.1/5788-2026 գրությամբ ներկայացված՝ «Հայաստանի Հանրապետության կառավարության 2015 թվականի օգոստոսի 13-ի N 925-Ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է վերոհիշյալ որոշմամբ հաստատված՝ օլիմպիական խաղերի և շախմատի համաշխարհային օլիմպիադայի չեմպիոնների ու մրցանակակիրների, օլիմպիական խաղերի ծրագրում ընդգրկված մարզաձևերի աշխարհի առաջնություններում չեմպիոն դարձած պատվովճար ստացող մարզիկների ցանկում ընդգրկել նաև պարալիմպիկ, սուրդլիմպիկ խաղերի մրցանակակիրներին և չեմպիոններին:
Նախագծի հիմնավորման համաձայն՝ Նախագծի ընդունմամբ պայմանավորված լրացուցիչ ծախսերը նախատեսվում է իրականացնել ՀՀ պետական բյուջեով 1041 ծրագրի «12002 ՀՀ հավաքական թիմերի գլխավոր և ավագ մարզիչների վարձատրություն և աշխարհի չեմպիոններին, օլիմպիական խաղերի և շախմատի համաշխարհային օլիմպիադայի մրցանակակիրներին պատվովճարի հատկացում» միջոցառման հատկացումների շրջանակում, սակայն ներկայացված չեն ինչպես տնտեսվող գումարի, այնպես էլ լրացուցիչ ծախսերի գծով հիմնավորված հաշվարկները: 
Հաշվի առնելով վերոգրյալը՝ հայտնում ենք, որ վերոհիշյալ տեղեկատվության առկայության պայմաններում հնարավոր կլինի Նախագծի վերաբերյալ ներկայացնել հիմնավորված դիրքորոշում:
	        Ընդունվել  է: 
Նախագիծը լրամշակվել է:


	2. ՀՀ ֆինանսաների  նախարարություն
	01.04.2026թ.

	
	N 01/34-3/8378-2026


	Ձեր 20.03.2026թ. N 01/31.1/8182-2026 գրությամբ ներկայացված՝ «Հայաստանի Հանրապետության կառավարության 2015 թվականի օգոստոսի 13-ի N 925-Ն որոշման մեջ լրացումներ կատարելու մասին» ՀՀ կառավարության որոշման նախագծի լրամշակված տարբերակի (այսուհետ՝ Նախագիծ) վերաբերյալ հայտնում ենք, որ կողմ ենք որոշման ընդունմանը:

	Ընդունվել  է ի գիտություն:

	3. ՀՀ  արդարադատության նախարարություն
	28.04.2026թ.

	
	№ /27.4.3/22026-2026

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2015 թվականի օգոստոսի 13-ի N 925-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման  նախագծի վերաբերյալ

«Հայաստանի Հանրապետության կառավարության 2015 թվականի օգոստոսի 13-ի N 925-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման (այսուհետ՝ Որոշում) նախագծի (այսուհետ՝ նախագիծ) վերաբերյալ հայտնում ենք հետևյալը․
1․ Նախագծի 1-ին կետով նախատեսվում է Որոշման և Որոշման N 3 հավելվածի վերնագրերում «ԾՐԱԳՐՈՒՄ» բառից առաջ լրացնել «,ՊԱՐԱԼԻՄՊԻԿ, ՍՈՒՐԴԼԻՄՊԻԿ ԽԱՂԵՐԻ» բառերը։ Սակայն հարկ է նկատել, որ գործող իրավակարգավորումը նշված խաղերի տեսակները Չի դիտարկում որպես մեկ միասնական «ծրագրի» բաղադրիչներ, այլ դրանք դիտարկում է որպես ինքնուրույն և իրավական առումով առանձին սպորտային համակարգեր։ Այս մոտեցումը հստակ արտացոլված է «Ֆիզիկական կուլտուրայի և սպորտի մասին» ՀՀ օրենք-ի 7-րդ հոդվածի դ.6 կետում, որտեղ սահմանվում է «օլիմպիական, պարալիմպիկ, սուրդլիմպիկ խաղերում, օլիմպիական խաղերի ծրագրում ընդգրկված մարզաձևերի (...) աշխարհի ու Եվրոպայի առաջնություններում (...)» ձևակերպումը։
Վերոնշյալ դրույթից ակնհայտ է, որ օրենսդիրը հստակ տարանջատում է՝ մի կողմից՝ «օլիմպիական, պարալիմպիկ, սուրդլիմպիկ խաղերը», մյուս կողմից՝ «օլիմպիական խաղերի ծրագրում ընդգրկված մարզաձևերը», ինչը վկայում է, որ դրանք իրավական տեսանկյունից համարժեք հասկացություններ չեն և չեն ձևավորում միասնական համակարգ։
Հետևաբար, նախագծով առաջարկվող ձևակերպումը, որով տարբեր խաղերի տեսակները միավորվում են մեկ ընդհանուր կառուցվածքում՝ «(...) խաղերի ծրագրում ընդգրկված մարզաձևեր», կարող է առաջացնել իրավական մեկնաբանության որոշակի դժվարություններ, քանի որ ստեղծվում է ընկալում, թե գոյություն ունի միասնական ծրագիր։ Վերոգրյալի հաշվառմամբ՝ գտնում ենք, որ նախագծի 1-ին կետով նախատեսվող փոփոխությունը ենթակա է վերանայման։
2․ Ներկայացված նախագծի ամբողջական վերլուծությունը ցույց է տալիս, որ թեև նախատեսվում է կարգավորման առարկայի շրջանակի ընդլայնում՝ պարալիմպիկ և սուրդլիմպիկ խաղերի ներառմամբ, փոփոխությունները չեն իրականացվում իրավական ակտի բոլոր կետերում։ Մասնավորապես, ՀՀ կառավարության 2015 թ. օգոստոսի 13-ի N 925-Ն որոշում-ի N 3 հավելվածի 1-ին կետով սահմանվում է «սույն կարգով կարգավորվում են Հայաստանի Հանրապետության քաղաքացի հանդիսացող օլիմպիական խաղերի և շախմատի համաշխարհային օլիմպիադայի չեմպիոնների ու մրցանակակիրների (...) օլիմպիական խաղերի ծրագրում ընդգրկված մարզաձևերի (...) ամսական պատվովճարի վճարման հարաբերությունները» ձևակերպումը, որի կապակցությամբ նախագծում բացակայում են համապատասխան լրացումներ կատարելու վերաբերյալ կարգավորումներ, ուստի վերոգրյալի հաշվառմամբ՝ անհրաժեշտ է սույն կետում կատարել համապատասխան լրացումը։
	








1.Ընդունվելէ:
Նախագիծը լրամշակվել է :


















2.Ընդունվել է մասամբ:
Վերոնշյալ կետում կատարվող փոփոխությունը լրամշակվել է;

	4. ՀՀ  արդարադատության նախարարություն
	28.04.2026թ.

	
	№ /27.4.3/33507-2026

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2015 թվականի օգոստոսի 13-ի N 925-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման լրամշակված նախագծի վերաբերյալ

«Հայաստանի Հանրապետության կառավարության 2015 թվականի օգոստոսի 13-ի N 925-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման (այսուհետ՝ Որոշում) լրամշակված նախագծի (այսուհետ՝ նախագիծ) վերաբերյալ հայտնում ենք հետևյալը․
1․ Նախագծի 1-ին կետի 1-ին ենթակետով նախատեսվում է Որոշման և Որոշման N 3 հավելվածի վերնագրերում «ՕԼԻՄՊԻԱԿԱՆ» բառերից հետո լրացնել «ՊԱՐԱԼԻՄՊԻԿ, ՍՈՒՐԴԼԻՄՊԻԿ» բառերը։ Հարկ է նկատի ունենալ, որ վերնագրերում «օլիմպիական» բառը կիրառվում է մի քանի անգամ, ինչի արդյունքում նշված բառերի լրացման ինկորպորացումը կիրականացվի բոլոր բառերից հետո և վերնագիրը կունենա հետևյալ բովանդակությունը․
Հայաստանի Հանրապետության հավաքական թիմերի գլխավոր և ավագ մարզիչների վարձատրության, ինչպես նաև Հայաստանի Հանրապետության քաղաքացի հանդիսացող օլիմպիական պարալիմպիկ, սուրդլիմպիկ խաղերի և շախմատի համաշխարհային օլիմպիադայի չեմպիոնների ու մրցանակակիրների, Հայաստանի Հանրապետության քաղաքացի հանդիսացող Հայաստանի Հանրապետության և նախկին խորհրդային միության հավաքական թիմերի կազմերում՝ օլիմպիական պարալիմպիկ, սուրդլիմպիկ խաղերի ծրագրում ընդգրկված մարզաձևերի, ինչպես նաև ոչ օլիմպիական պարալիմպիկ, սուրդլիմպիկ մարզաձևերից նավամոդելային սպորտի, շախմատի (նաև թիմային) և սամբոյի աշխարհի առաջնություններում չեմպիոն դարձած մարզիկների ամսական պատվովճարի չափը և վճարման կարգը հաստատելու մասին։ 
Այս կապակցությամբ հարկ է նկատի ունենալ «Ֆիզիկական կուլտուրայի և սպորտի մասին» օրենքի 7-րդ հոդվածի դ.6 կետը, որտեղ կիրառվում է «օլիմպիական, պարալիմպիկ, սուրդլիմպիկ խաղերում, օլիմպիական խաղերի ծրագրում ընդգրկված մարզաձևերի (նաև օլիմպիական խաղերի ծրագրում չընդգրկված սամբո ըմբշամարտ, միջազգային շաշկի, ուշու և շախմատ մարզաձևերի)․․․» ձևակերպումը, ինչից բխում է, որ «օլիմպիական» տերմինը տարանջատված է ստորակետով «պարալիմպիկ, սուրդլիմպիկ» տերմիններից, ինչպես նաև պարալիմպիկ, սուրդլիմպիկ խաղերը սահմանված չեն որպես օլիմպիական խաղերի ծրագրում ընդգրկված մարզաձևեր, ուստի գտնում ենք, որ նախատեսված լրացումն ունի վերանայման և հստակեցման կարիք։ 
Նույն դիտարկումը վերաբերում է Նախագծի 1-ին կետի 2-4-րդ ենթակետերով նախատեսված լրացումներին։
Բացի այդ, Նախագծի 1-ին կետի 2-4-րդ ենթակետերի վերջում «։» կետադրական նշանն անհրաժեշտ է փոխարինել «․» կետադրական նշանով։ 
2․  Նախագծի 1-ին կետի 5-րդ ենթակետով նախատեսվում է N 3 հավելվածի 6-րդ կետի միայն 7-րդ ենթակետում «օլիմպիական» բառից հետո լրացնել «,պարալիմպիկ, սուրդլիմպիկ» բառերը, ինչի արդյունքում Հայաստանի Հանրապետության հավաքական թիմերի կազմում օլիմպիական խաղերում, աշխարհի և Եվրոպայի առաջնություններում բարձր արդյունքների հասած մարզիկների համար սահմանվող պատվովճարի չափը կվերաբերի օլիմպիական, պարալիմպիկ, սուրդլիմպիկ խաղերի ծրագրով նախատեսված մարզաձևերից աշխարհի չեմպիոն դարձած մարզիկներին։ Հաշվի առնելով, որ նախագծի ընդհանուր նպատակը պարալիմպիկ և սուրդլիմպիկ խաղերի մարզիկներին գործող պատվովճարի համակարգում ներառելն է, պարզ չէ, թե ինչու համապատասխան լրացումը նախատեսվում 6-րդ կետի 7-րդ ենթակետում, որը վերաբերում է օլիմպիական խաղերի ծրագրով նախատեսված մարզաձևերին։ Վերոգրյալի հաշվառմամբ՝ գտնում ենք, որ լրացումն ունի վերանայման կարիք։
Վերոշարադրյալի համատեքստում՝ առաջարկում ենք նախատեսված լրացումների փոխարեն դիտարկել համապատասխան դրույթները և վերնագրերը նոր խմբագրությամբ շարադրելու նպատակահարմարության հարցը։

	












1. Ընդունվել  է:  
Ինկորպորացման հսատակ իրականացնելու համար նախագծի և 
N 3 հավելվածի վերնագրերը, որոշման 1-ին կետը, 1-ին կետի 2.1-ին ենթակետը, № 3 հավելվածի՝ 1-ին , 2-րդ կետերը նախագծում շարադրվել է նոր խմբագրությամբ;





























2.Ընդունվել է:

